
ᐊᕕᑦᑐᖅᓯᒪᓂᖓᑦ: ᓄᓇᕗᑦ    ᖃᐅᔨᒋᐊᕐᕕᒃᓴᖅ: ᑳᑎ ᒥᒍᕋᒍ 

ᖁᕝᕙᓯᓐᓂᖓᑦ: ᒥᑭᓂᖅᐹᑦ-12   ᖃᓄᐃᑦᑑᓂᖓᑦ: ᐃᓕᓐᓂᐊᕈᑎᒃᓴᐃᑦ ᐊᑐᖅᑕᒃᓴᑦ 
 
ᓇᓗᓇᐃᔭᖅᓯᒪᓂᖓᑦ ᐊᑐᖅᑕᐅᕙᓐᓂᖓᑕ:
 
ᐊᐅᓚᔮᖅᑐᑦ ᐃᓚᒋᔭᐅᕗᖅ ᑎᓴᒪᐅᔪᑦ ᐃᓕᓐᓂᐊᕈᑎᒃᓴᐃᑦ ᐊᕕᔅᓯᒪᓂᖏᓐᓂᒃ ᒥᑭᓂᖅᐹᓂᒃ ᖁᑦᑎᓂᖅᐹᓅᑦ 
ᐃᓕᓐᓂᐊᖅᑎᓄᑦ ᐃᓕᓐᓂᐊᖅᑕᐅᖃᑦᑕᕋᔭᖅᑐᓂ ᓄᓇᕗᒥ.  ᑖᓐᓇ ᐊᕕᑦᑐᖅᓯᒪᓂᖓᑦ ᐋᖅᑭᒃᑕᐅᓯᒪᓂᖃᖅᐳᖅ 
ᖃᓪᓗᓈᑎᑐᑦ ᐃᓕᓐᓂᐊᕐᓂᖏᓐᓂᒃ ᖁᕝᕙᓯᓐᓂᓕᓐᓄᑦ 10-ᓂᒃ 12-ᓄᑦ ᐊᒻᒪᓗ ᐃᓄᒃᑎᑑᖅᑐᒥᒃ ᐋᖅᑭᒃᓯᔪᖃᓛᕆᓪᓗᓂ 
ᐊᑐᖅᑕᐅᖃᑦᑕᕋᔭᖅᑐᓂ ᒥᑭᓂᖅᐹᓄᑦ ᑎᑭᓪᓗᒍ ᖁᕝᕙᓯᓐᓂᓕᒃ 9-ᓄᑦ.  ᐅᓪᓗᒥᐅᔪᖅ, ᐊᑐᓕᖅᑎᑕᐅᓯᒪᒻᒪᑕ 
ᐊᐅᓚᔮᖅᑐᑦ ᐃᓕᓐᓂᐊᖅᑕᐅᓪᓗᑎᑦ ᖁᕝᕙᓯᓐᓂᓕᓐᓄᑦ 10-11-12-ᓄᑦ. 
 
ᖁᕝᕙᓯᓐᓂᓕᓐᓂᒃ 10-ᓂᒃ 12-ᓄᑦ, ᐃᓕᓐᓂᐊᖅᑐᖃᕋᔭᕆᕗᖅ ᐃᓄᐃᑦ ᐅᑉᐱᕆᔭᖏᓐᓂᒃ, ᐋᖅᑮᓗᑎᑦ ᓇᒻᒥᓂᖅ 
ᐊᑐᕈᒪᓛᖅᑕᒥᓂᒃ ᑐᕌᖓᓂᖃᖅᑐᓂᒃ ᐅᑉᐱᕆᔭᐅᔪᓂᒃ, ᐋᖅᑮᓗᑎᑦ ᐊᒻᒪᓗ ᑲᒪᒋᔭᖃᑦᑎᐊᕐᓗᑎᓪᓗ 
ᐊᐃᑉᐸᕇᑦᑎᐊᕐᓂᕐᒥᒃ, ᐊᒻᒪᓗ ᐃᓕᓴᖅᓯᓂᖃᕐᓗᑎᑦ ᐱᔾᔪᑎᓂᒃ ᑐᕌᖓᔪᓂᒃ ᑕᒪᐃᓐᓄᑦ ᓇᒻᒥᓂᖅ 
ᖃᓄᐃᑦᑕᐃᓕᒪᓂᖏᓐᓄᑦ.  ᑖᓐᓇ ᐃᓕᓐᓂᐊᕈᑎᒃᓴᐅᔪᖅ ᓴᖅᑮᓂᖃᖅᐳᖅ ᐱᒻᒪᕆᐅᔪᒥᒃ ᑐᑭᓯᐅᒪᓂᕐᒥᒃ ᐃᓅᓂᖏᓐᓂ, 
ᐃᓅᖃᑎᒌᓐᓂᐅᔫᑉ ᖃᓄᐃᑦᑑᕙᓚᐅᖅᓯᒪᓂᖓᑦ, ᐊᒻᒪᓗ ᐊᑦᑐᐃᓂᖃᕐᓂᖓᑦ ᖃᓪᓗᓈᑎᑐᑦ 
ᐃᓅᓯᖅᑖᖅᑎᑕᐅᔪᒥᓂᐅᓂᖏᓐᓂᒃ ᐃᓄᐃᑦ, ᐊᒻᒪᓗ ᐃᑲᔪᕐᓂᖏᑦ ᐃᓄᐃᑦ ᐅᑭᐅᖅᑕᖅᑐᒥ ᖃᐅᔨᓴᕐᕐᓂᒧᑦ ᐊᒻᒪᓗ 
ᐱᕙᓪᓕᐊᓂᕐᒧᑦ.  ᐃᓕᓐᓂᐊᕈᑎᒃᓴᖓᑦ ᐊᑐᖅᑕᐅᕙᓪᓕᐊᑎᓪᓗᒍ ᐃᓕᓐᓂᐊᕋᔭᕐᒥᔪᑦ ᓯᕗᓕᖅᑎᐅᓂᕐᒥᒃ ᐃᓄᐃᑦ 
ᐃᓕᖅᑯᓯᖓᑦ ᒪᓕᓪᓗᒍ.  ᐊᑐᓂ ᐃᓕᓐᓂᐊᖅᑕᐅᕙᓪᓕᐊᔪᓂᒃ, ᐃᓕᓐᓂᐊᓯᓐᓈᑦ ᐱᓕᕆᐊᖃᖅᑎᑕᐅᒐᔭᖅᑐᑦ 
ᐃᓕᓐᓂᐊᖅᑎᐅᔪᑦ ᓇᒻᒥᓂᖅ ᐱᓕᕆᐊᖃᕐᓗᑎᑦ  ᒪᒃᑯᓐᓂᖅᓴᓂᒃ ᓱᕈᓯᕐᓂᒃ ᐱᓕᕆᖃᑎᖃᕐᓗᑎᑦ, ᓄᓇᓕᓐᓂ ᐊᒻᒪᓗ 
ᑲᓇᑕᑉ ᓯᓚᑖᓅᖓᔪᓂᒃ ᐱᓕᕆᐊᖃᕐᓗᑎᑦ.  
 
ᖁᕝᕙᓯᓐᓂᖅᐹᕆᔭᖏᓐᓂᓪᓕ, ᐊᐅᓚᔮᖅᑐᑦ ᐃᓕᓐᓂᐊᕋᒃᓴᖅ ᑕᓪᓕᒪᐃᓕᖅᑲᖓᓪᓗᓂ ᐃᓕᓐᓂᐊᕋᒃᓴᐅᔪᖅ 
ᐱᖃᓯᐅᑎᓪᓗᒍ ᐃᓕᓐᓂᐊᓯᓐᓈᑦ ᐱᓕᕆᐊᖃᕐᓗᓂ ᐊᑐᓂ ᐊᕕᑦᑐᖅᓯᒪᓂᖏᓐᓂᒃ.  ᐊᑐᓂ ᐊᕕᑦᑐᖅᓯᒪᓂᖏᑦ 
ᐃᓕᓐᓂᐊᕋᒃᓴᓂ 25-ᓂᒃ ᐃᑲᕐᕋᓂᒃ ᐃᓕᓐᓂᐊᕐᓗᓂ.  ᐃᓕᓐᓂᐊᓯᓐᓈᑦ ᐱᓕᕆᐊᖃᕋᔭᖅᑐᑦ ᐃᓕᓐᓂᐊᕐᓇᑉ ᐃᑲᕐᕋᖏᑕ 
ᓯᓚᑖᓂ ᐊᒻᒪᓗ ᐃᓕᓐᓂᐊᖅᑎᐅᔪᑦ ᓄᓇᓕᒻᒥᐅᑕᕐᒧᑦ ᐃᓕᓴᐃᔨᖃᖁᔭᐅᕗᑦ ᐃᑲᔪᕈᓐᓇᕋᔭᖅᑐᒥᒃ ᐋᖅᑭᒃᓱᐃᓗᑎᑦ 
ᐊᒻᒪᓗ ᐃᓕᓐᓂᐊᕈᑎᒃᓴᖓᓂᒃ ᐊᑐᓕᖅᑎᑦᑎᓂᕆᒐᔭᖅᑕᓂᒃ.  ᐃᓕᓴᕕᐅᔪᑦ ᐃᓕᓴᐃᖁᔭᐅᕗᑦ ᐃᓕᓐᓂᐊᕋᒃᓴᖓᓂᒃ 
ᐃᓕᓐᓂᐊᕐᓇᑉ ᐊᕐᕌᒍᓕᒫᖓᓂᒃ ᐊᒻᒪᓗ ᖃᐅᔨᒪᑦᑎᐊᕐᓗᑎᑦ ᐃᓕᓴᐃᔨᖃᕋᓗᐊᕐᒪᖔᑕ ᐅᑭᐅᖅᑕᖅᑐᒥᐅᑕᒃᓴᔭᑐᖃᕐᒥᒃ.  
ᐃᓕᓴᐃᔨᐅᔪᖅ ᐃᓅᒍᓂ, ᐱᕕᖃᕋᔭᕐᒪᑕ ᐅᖃᐅᓯᖃᑯᑖᖃᑦᑕᕐᓗᑎᑦ ᐊᒻᒪᓗ ᐊᑐᖅᑕᐅᖃᑦᑕᕋᔭᕐᓗᓂ ᐃᓄᒃᑎᑐᑦ 
ᐅᖃᐅᓯᖓᑦ.  
 
ᖁᕝᕙᓯᓐᓂᓕᒻᒥᒃ 11-ᒥᒃ, ᐃᓕᓴᕕᐅᔪᑦ ᐊᑐᐃᓐᓇᐅᒪᑎᑦᑎᔭᕆᐊᖃᖅᐳᑦ ᐱᖓᓲᔪᖅᑐᓂᒃ ᐊᐅᓚᔮᖅᑐᓂᒃ 11-ᓂᒃ 
ᐅᕕᑦᑐᖅᓯᒪᐅᕐᓗᑎᑦ ᐃᓕᓐᓂᐊᖅᑕᐅᖓᔭᕐᓂᖏᑦ, ᐃᓚᖓᑦ ᐃᓕᓐᓂᐊᓯᓐᓈᑦ ᐱᓕᕆᐊᖃᕆᐊᖃᕋᔭᖅᑐᓂ. ᓯᓚᑖᒍᑦ 
ᑎᓴᒪᐃᓕᖅᑲᖓᓂᖓᓂᒃ ᖁᕝᕙᓯᓐᓂᓕᒻᒥᒃ 11-ᒥᒃ, ᐊᐅᓚᔮᖅᑐᑦ ᐃᓕᓐᓂᐊᕋᒃᓴᖅ ᓂᕈᐊᖅᑕᐅᓗᓂ ᑭᓯᐊᓂ 
ᐃᓕᓐᓂᐊᖅᑕᐅᔪᓐᓇᕋᔭᖅᑐᖅ.  ᐃᓕᓴᕖᑦ ᓂᕈᐊᖅᑐᑦ ᐃᓕᓐᓂᐊᖅᑎᑦᑎᓂᐊᕐᓗᑎᑦ ᐊᐅᓚᔮᖅᑐᑦ 10 ᐅᕝᕙᓘᓐᓃᑦ 12, 
ᑭᓯᐊᓂᓕ, ᑕᒪᐃᓐᓂ ᐱᖓᓲᔪᖅᑐᓂᒃ ᐊᕕᑦᑐᖅᓯᒪᐅᕐᓂᖏᓐᓂᒃ ᐃᓕᓐᓂᐊᕈᑎᒥᒃ ᐊᑐᓂ ᖁᕝᕙᓯᓐᓂᖓᓂᒃ 
ᐃᓕᓐᓂᐊᖅᑎᑦᑎᔭᕆᐊᖃᕋᔭᖅᑐᑦ.  
 
ᖃᓄᐃᓕᐅᕈᑕᐅᖃᑦᑕᖅᓯᒪᓂᖓᑦ: 
 
ᐊᑦᑐᐃᓂᖃᕐᓂᖏᑦ ᖃᓪᓗᓈᑦ ᑕᕆᐅᑉ ᐊᑭᐊᓃᙶᖅᓯᒪᔪᑦ ᐃᑲᔪᕐᓂᖃᖅᓯᒪᕗᑦ ᐃᓄᓐᓂᒃ ᐃᓚᖓᒍᑦ ᐊᒻᒪᓗ 
ᐋᓐᓂᕈᑕᐅᓯᒪᓪᓗᑎᑦ ᐃᓚᖓᒍᓪᓗ.  ᐃᓐᓇᑐᖃᐃᑦ ᐊᒻᒪᓗ ᐊᖓᔪᖅᑳᕆᔭᐅᔪᑦ ᖁᔭᓈᖅᓯᓯᒪᕗᑦ ᓱᕈᓯᕐᓂᒃ 
ᐸᖅᑭᔾᔪᓯᒥᓂᖏᓐᓂᒃ ᐊᒻᒪᓗ ᖃᖓᑕᙳᑎᒌᑦ ᐃᓕᖅᑯᓯᕆᔭᖏᓐᓂᒃ ᖁᔭᓈᖅᓯᓯᒪᒋᓪᓗᑎᑦ ᐃᔾᔪᐊᖅᓯᒍᒪᓂᖏᓐᓄᑦ 
ᖃᓪᓗᓈᕐᔨᕐᖓᑦ ᐃᓕᖅᑯᓯᖏᓐᓂᒃ ᑕᒪᒃᑯᓂᖓ.  ᐃᓄᐃᑦ ᖃᑦᑏᓐᓇᐅᓪᓗᑎᑦ, ᒪᑭᒪᔪᓐᓇᖅᑐᑎᑦ ᓇᒻᒥᓂᖅ 
ᐊᐅᓪᓚᑲᑕᑦᑐᑎᑦ ᖃᑕᙳᑎᒌᖏᑦ ᐊᐅᓪᓛᓚᖅᑐᑦ ᓄᓇᓕᐅᔪᓄᑦ ᐊᐅᓚᑕᐅᓪᓗᑎᑦ ᐃᓕᖅᑯᓯᕆᖏᑕ ᐊᔾᔨᒋᙱᑕᖏᓐᓄᑦ 
ᒐᕙᒪᓕᕆᓂᕐᒧᑦ.  ᐃᓄᐃᑦ ᐅᖃᐅᓯᖓᑦ ᐃᓕᖅᑯᓯᖓᓗ ᐊᒃᓱᕐᔪᐊᕐᒪᕆᐊᓗᒃ ᐱᒻᒪᕆᐅᑎᑕᐅᓚᐅᙱᑦᑐᖅ 
ᓴᖅᑮᓂᖃᖅᑐᓂ ᐃᓅᖃᑎᒌᑦᑎᐊᖁᓐᓇᐃᓕᓪᓗᑎᑦ ᐊᒻᒪᓗ ᑭᓇᐅᓂᕐᒥᓂᒃ ᓇᓗᓕᖅᓯᒪᓚᐅᖅᑐᑎᑦ ᑕᒪᒃᑮᓐᓂᒃ ᑕᒪᐃᓐᓂ 
ᐊᒻᒪᓗ ᐊᑐᓂ.  ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ ᐊᒻᒪᓗᖃ ᓄᐃᑦᑕᐃᓕᓂᕐᒥᒃ ᐱᔾᔪᑎᖃᓕᖅᑐᑎᑦ ᓲᕐᓗᒃ ᐊᒥᓱᒻᒪᕆᐅᔪᑦ 
ᐃᒻᒥᓃᖃᑦᑕᖅᑐᑦ, ᐋᙵᔮᕐᓇᖅᑐᑐᖃᑦᑕᖅᑐᑦ ᐊᒻᒪᓗ ᐋᓐᓂᐊᖃᖃᑦᑕᓕᖅᑐᑦ ᓲᕐᓗ ᐊᐅᖏᑦ ᓱᑲᖃᓗᐊᓕᖅᑐᑦ 
ᓱᑲᖃᙱᓗᐊᖅᑐᓪᓘᓐᓃᑦ.  
 



ᐃᓕᓐᓂᐊᕋᒃᓴᐅᔫᑉ ᑎᑭᓐᓇᓱᐊᖅᐸᐅᒃ ᐅᔾᔨᕈᓱᖁᔨᓕᖅᑐᑎᑦ ᐱᔾᔪᑎᓂᒃ ᑐᕌᖓᓂᓕᐅᔪᑦ ᓇᒻᒥᓂᖅ ᐃᓄᒻᒧᑦ 
ᐊᒻᒪᓗᑦᑕᐅᖅ ᓄᓇᓖᑦ ᖃᓄᐃᑦᑕᐃᓕᖁᓪᓗᒋᑦ, ᐊᒻᒪᓗᑦ ᑐᕌᖅᑎᓪᓗᒋᑦ ᐃᓕᓐᓂᐊᖅᑎᐅᔪᑦ ᑭᒡᒐᖅᑐᐃᔨᐅᓕᕐᓗᑎᑦ 
ᐊᓯᔾᔨᖅᑎᑦᑎᕙᓪᓕᐊᓗᑎᑦ ᓄᓇᖏᓐᓂ ᐊᒻᒪᓗ ᐊᓯᐊᓂᒃ.  
 
 
ᐱᕙᓪᓕᐊᓂᖓᑦ: 
 
90-ᖏᓐᓃᑎᓪᓗᒋᑦ ᕿᑎᐊᓂ, ᒪᕐᕉᒃ ᐃᓕᓴᐃᔩᒃ ᐱᓕᕆᖃᑎᒌᓛᖅᓯᒪᔫᒃ ᐋᖅᑮᓪᓗᑎᒃ ᓯᕗᓪᓕᖅᐹᑦᑎᐊᕐᒥᒃ ᐊᐅᓚᔮᖅᑐᑦ 
ᐃᓕᓐᓂᐊᕋᒃᓴᒥᒃ ᐊᒻᒪᓗ ᐃᓕᓴᐅᑎᒃᓴᖏᓐᓂᒃ.  ᐱᔾᔪᑎᖃᓚᐅᖅᑐᑦ ᒪᕐᕉᓐᓂᒃ ᐱᔾᔪᑎᓃᓐᓂᒃ ᓯᕕᑐᔫᓐᓂᒃ, 
ᐅᖃᓕᒫᕈᓐᓇᕐᓂᖏᑦ ᓇᒻᒥᓂᖅ ᐊᑐᓂ ᐃᓄᐃᑦ ᐊᒻᒪᓗ ᐅᖃᓕᒫᕈᓐᓇᕐᓂᖏᑦ ᑕᒪᐃᓐᓂ ᓄᓇᓕᐅᔪᑦ.  
ᐃᓕᓐᓂᐊᕋᒃᓴᐅᔪᖅ ᐊᑐᓕᖅᑎᑕᐅᓚᐅᖅᓯᒪᔪᖅ ᖁᕝᕙᓯᓐᓂᓕᓐᓄᑦ 10-ᓄᑦ ᓄᓇᕘᓕᖅᑐᒥᒃ ᐅᓪᓗᒥᐅᔪᖅ.  
ᑭᐅᔾᔪᑎᕆᔭᖏᑦ ᑕᒪᒃᑮᑦ ᐃᓕᓴᐃᔩᑦ ᐊᒻᒪᓗ ᐃᓕᓐᓂᐊᖅᑏᑦ ᐊᔾᔨᒌᓐᓂᖃᐅᓚᐅᖅᑐᑦ ᐱᐅᔫᓂᕋᖅᑕᐅᓪᓗᓂ ᐊᒻᒪᓗ 
ᐱᔪᒥᓇᖅᑑᓪᓗᓂ.  ᐊᑲᐅᒋᔭᐅᙱᔾᔪᑎᒌᓐᓇᓚᐅᖅᓯᒪᔭᖓᑦ ᐃᓕᓐᓂᐊᕋᒃᓴᐅᔪᖅ ᐊᑕᐅᓯᕐᒧᑦ ᐊᕐᕌᒍᒧᑦ ᐊᖏᓗᐊᓚᐅᕐᒪᑦ 
ᐃᓕᓐᓂᐊᖅᑕᐅᓗᓂ.  
 
ᓄᓇᕗᑖᖅᓯᒪᓕᖅᑐᑕ, ᐊᐅᓚᔮᖅᑐᑦ ᐃᓕᓐᓂᐊᕈᑎᒃᓴᖓᑦ ᐋᖅᑭᒋᐊᖅᑕᐅᓕᓚᐅᖅᓯᒪᕗᖅ ᐊᒻᒪᓗ 
ᐊᑐᖅᑕᐅᖃᑦᑕᕐᓂᐊᓕᖅᑐᓂ ᐱᖓᓱᓄᑦ ᖁᕝᕙᓯᓐᓂᖅᐹᓕᓐᓃᑦᑐᓄᑦ ᐃᓕᓐᓂᐊᖅᑎᓄᑦ.  ᖁᕝᕙᓯᓐᓂᓖᑦ 11 
ᐃᓕᓐᓂᐊᕈᑎᒃᓴᖏᑦ ᐊᔾᔨᖃᕐᓂᖅᐹᖑᕗᑦ ᓴᓇᔭᐅᒋᐊᙵᓚᐅᖅᓯᒪᔪᓄᑦ ᐃᓕᓐᓂᐊᕈᑎᒃᓴᓂᒃ ᐊᒻᒪᓗ 
ᓯᕗᓪᓕᖅᐹᖑᑎᑕᐅᓪᓗᑎᑦ ᑎᑎᕋᖅᑕᐅᓚᐅᖅᓯᒪᕗᑦ ᐃᓇᖏᖅᑕᐅᖁᓪᓗᒋᑦ ᐋᓪᕘᑕᒥ ᐃᓕᓐᓂᐊᕋᒃᓴᐅᔪᖅ 
ᐋᖅᑭᒋᐊᖅᑕᐅᕙᓪᓕᐊᔪᖅ.  ᐊᒥᐊᒃᑯᖏᑦ ᐃᓕᓐᓂᐊᕈᑎᒃᓴᒃ ᐊᔾᔨᖃᖅᐳᑦ ᑕᐃᒃᑯᓂᖓ ᑐᑭᓯᒋᐊᕈᑎᓂᒃ ᓄᐊᑕᒥᓂᕐᓂᒃ 
ᑲᑎᒪᓂᐅᓚᐅᖅᓯᒪᔪᓂᒃ ᐊᒥᓱᑦ, ᐱᓗᐊᖅᑐᑦ ᐃᓐᓇᑐᖃᐃᑦ ᑲᑎᒪᖃᑎᒋᔭᐅᖃᑦᑕᓚᐅᖅᓯᒪᓪᓗᑎᑦ, 
ᑲᑎᒪᓂᖃᖅᑎᑕᐅᕙᑦᑐᑦ ᐱᒋᐊᓚᐅᖅᓯᒪᒻᒪᓂᒃ ᐃᓕᓐᓂᐊᕈᑎᒃᓴᐃᑦ ᐊᒻᒪᓗ ᐃᓕᓴᕖᑦ ᐱᔨᑦᑎᕋᖅᑕᐅᓂᖏᑕ 
ᐊᕕᑦᑐᖅᓯᒪᓂᖓᑦ.  ᑭᖑᓪᓕᖅᐹᖅ ᖁᕝᕙᓯᓐᓂᓕᓐᓄᑦ 12-ᓄᑦ ᐃᓕᓐᓂᐊᕈᑎᒃᓴᖏᑕ ᐊᕕᑦᑐᖅᓯᒪᐅᕐᓂᖏᑦ 
ᐱᔭᕇᖅᑕᐅᓯᒪᕗᑦ 2007-ᖑᑎᓪᓗᒍ.  
 
ᓇᓗᓇᐃᕈᑎᖏᑦ:
ᐅᖃᐅᔾᔭᐅᓯᒪᓕᖅᑐᒍᑦ ᐱᐅᔫᓂᖓᓂᒃ ᓄᓇᕗᒥ ᖁᕝᕙᓯᓐᓂᖅᐹᓂᒃ ᐃᓕᓴᐃᔨᓂᒃ ᐊᒻᒪᓗ ᐃᓕᓐᓂᐊᖅᑎᓂᒃ ᑖᓐᓇ 
ᐃᓕᓐᓂᐊᕋᒃᓴᐅᔪᖅ ᐊᔾᔨᐅᙱᒻᒪᕆᒻᒪᑦ ᐊᒻᒪᓗ ᐃᑲᔫᑎᖃᖅᑐᓂ.  ᐊᒥᓱᑦ ᐃᓄᐃᑦ ᐃᓕᓴᐃᔩᑦ ᓄᓇᕗᒥ ᓯᒪᑦᑐᓴᕐᕕᒻᒥ 
ᐊᑐᖅᐸᑉᐳᑦ ᐊᐅᓚᔮᖅᑐᑦ ᐃᓕᓐᓂᐊᕈᑎᒃᓴᖏᓐᓂᒃ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᑦᑎᕙᑦᑐᑎᑦ.  
 
ᐊᕐᕌᒎᓚᐅᖅᑐᒥᒃ, ᖃᐅᔨᒋᐊᕐᕕᖃᕐᓂᕗᑦ ᓯᓚᑦᑐᓴᕐᕕᕐᔪᐊᕐᒥ ᑲᓇᑕᒥ ᓇᓗᓇᐃᖅᓯᒪᓕᖅᐳᑦ ᐊᐅᓚᔮᖅᑐᑦ 
ᐃᓕᓐᓂᐊᕈᑎᒃᓴᐅᓕᕐᒪᑕ ᐃᓅᖃᑎᒌᓐᓂᕐᒧᑦ ᖃᐅᔨᓴᕐᓂᕐᒥᒃ/ᐃᓄᓕᒫᓄᑦ ᖃᐅᔨᓴᕐᓂᕐᒥᒃ/arts ᐃᓯᕈᓐᓇᕐᓗᓂ 
ᓯᓚᑦᑐᓴᕐᕕᓄᑦ 25-ᖑᔪᓄᑦ ᑲᓇᑕᒥ.  ᑕᒪᓐᓇ ᐊᖏᖅᑕᐅᓯᒪᓂᖓᑦ ᐊᒥᓱᒻᒪᕆᓐᓄᑦ ᓯᓚᑦᑐᓴᕐᕕᓐᓄᑦ 
ᓇᓗᓇᐃᖅᓯᓂᖃᖅᐳᖅ ᑕᒪᐃᓐᓄᑦ ᑖᓐᓇ ᐃᓕᓐᓂᐊᕈᑎᒃᓴᖅ ᐃᓕᓐᓂᐊᕋᒃᓴᐅᒻᒪᑦ ᓯᓚᑦᑐᓴᕐᕕᓐᓂ 
ᐊᑐᖅᑕᐅᒐᒃᓴᐅᓪᓗᓂᓗ ᐃᓄᒻᒧᑦ ᐊᑐᖅᑕᐅᔪᒪᓐᓂᕈᓂ.  ᐊᒥᓱᑦ ᐃᓕᓴᐃᔨᖏᑦ ᐊᐅᓚᔮᖅᑐᓂ, ᑕᒪᒃᑮᑦ ᐃᓄᐃᑦ 
ᐊᒻᒪᓗᖃᓪᓗᓛᑦ ᐊᑐᕈᒪᔪᒻᒪᕆᐅᕗᑦ ᑕᒪᔅᓱᒥᖓ.  ᐃᓕᓐᓂᐊᖅᑎᐅᔪᑦ ᐱᔭᕇᖅᓯᕙᑉᐳᑦ ᐃᓕᓐᓂᐊᓯᓐᓈᑦ 
ᐱᓕᕆᐊᖃᖅᑐᑎᑦ ᓄᓇᖏᓐᓂ ᖃᐅᔨᒪᔭᐅᓕᓲᖑᓪᓗᑎᑦ.  
 
ᓱᖏᐅᑎᓂᖅ:
ᑖᓐᓇ ᐃᓕᓐᓂᐊᕋᒃᓴᐅᔪᖅ ᑐᙵᕕᖃᖅᐳᖅ ᐃᓄᐃᑦ ᖃᐅᔨᒪᔭᑐᖃᖏᑕ ᐃᓕᖅᑯᓯᖏᓐᓂᒃ.  ᐊᑐᓕᖅᑎᑦᑎᓂᖃᖅᐳᖅ 
ᐃᓕᓴᐃᓂᕐᒥᒃ ᐊᒻᒪᓗ ᖃᐅᔨᓴᕐᓂᕐᒥᒃ ᒪᑦᑐᒋᑦ ᐃᓄᐃᑦ ᐃᓕᓐᓂᐊᖅᑎᑦᑎᓂᕆᓲᕆᑐᐃᓐᓇᙱᓐᓂᖏᓐᓂᒃ 
ᐱᖃᓯᐅᔾᔨᓪᓗᑎᓪᓕ ᑭᓯᐊᓂᓕ ᐅᓪᓗᒥᐅᔪᖅ ᖃᐅᔨᓴᕈᓯᕐᓂᒃ ᐊᓯᖏᓐᓄᑦ ᑲᓇᑕᒥ ᐊᕕᑦᑐᖅᓯᒪᔪᓄᑦ ᐊᑐᖅᑕᓲᓄᑦ.  
ᐃᓄᐃᑦ ᓴᙱᔪᒥᒃ ᐱᓕᕆᐊᖃᕈᒪᓂᖃᕈᑎᑦ ᒪᒃᑯᑦᑐᖏᓐᓄᑦ ᐃᓕᖅᑯᓯᖏᓐᓂᒃ ᐃᓕᓐᓂᐊᖅᑎᑦᑎᓗᑎᑦ, 
ᐱᓕᕆᐊᖃᕐᓗᑎᓪᓗ ᐃᓅᖃᑎᒌᑦᑐᑦ ᐊᑲᐅᙱᓕᐅᕈᑎᖏᓐᓂᒃ, ᐃᓕᓐᓂᐊᖅᑎᑦᑎᓗᑎᓪᓗ 
ᐃᓕᖅᑯᓯᕆᔭᐅᖃᑦᑕᖅᑕᒥᓂᕐᓂᒃ ᐊᔾᔨᒌᙱᓐᓂᖏᓐᓂᒃ ᐊᔾᔨᒌᓐᓂᖏᓐᓂᓪᓗ ᖃᐅᔨᓴᖅᑕᐅᓗᑎᑦ ᐊᓯᖏᓐᓄᑦ, ᐊᒻᒪᓗ 
ᒪᒃᑯᑦᑐᓂᒃ ᓯᕗᓕᖅᑎᐅᖁᔨᒍᑎᑦ, ᐊᔾᔨᐸᓗᐊᓂᒃ ᐊᐅᓚᔮᖅᑐᑦ ᐃᓕᓐᓂᐊᕋᒃᓴᒥᒃ ᐋᖅᑮᒍᓐᓇᖅᐳᑦ.  
 
ᑐᑭᓯᒋᐊᒃᑲᓐᓂᕐᓗᑎᑦ: 
ᑳᑎ ᒥᒍᕋᒍ, ᑐᑭᒧᐊᖅᑎᑦᑎᔨ ᐃᓕᓐᓂᐊᕈᑎᒃᓴᓂᒃ ᐊᒻᒪᓗ ᐃᓕᓐᓂᐊᕐᕕᓄᑦ ᐱᔨᑦᑎᕋᖅᑕᐅᓂᖏᓐᓂᒃ 
cmcgregor@gov.nu.ca
867-975-5600. 

